
 

DIEHTOSUODJEČILGEHUS 

Johtimagohcin- ja bargoáigečuovvunvuogádat 

(EU:a diehtosuodjeásahusa 30 artikla, Persovdnadiehtoláhka (523/1999) 10 § ja 24 §) 

 

1. Registtardoalli 

 

Namma Sámediggi 

Čujuhus Menesjärventie 2, 99870 

Y-dovddaldat 1052535-3 

  

Oktavuođaolmmoš Hálddahushoavda Pia Ruotsala-Kangasniemi 

Šleađgapoasta pia.ruotsala[at]samediggi.fi 

Telefon 040 726 2688  

  

Diehtosuodjevástideaddji Láhkačálli Kalle Varis 

Šleađgapoasta kalle.varis[at]samediggi.fi 

Telefon 050- 384 7040 

 

 

2. Registara namma 

 

Johtimagohcin- ja bargoáigečuovvunvuogádat 

 

3. Gieđahallama dárkkuhus ja vuoigatvuođavuođustus 

 

Johtimagohcima dárkkuhussan lea Sámedikki bálvalusas doaibmiid ja maiddái galledeaddjiid 

vuoigatvuođasuoji ja dorvvolašvuođa dáhkideapmi, bargoaddi ja bargiid opmodaga suddjen, 

rihkkosa ovddalgihtii eastadeapmi sihke daid čielggadeapmi. Registtardieđut geavahuvvojit 

lanjadagain johtti olbmuid johtimiid čielggadeapmái ja dovdámii. 

 

Bargoáigečuovvunvuogádat lea bargoáigelága 37 §:a eaktudan bargoáigegirjedoallu.  

 

4. Registara diehtosisdoallu 

 

• Namma 

• Persovdnanummir 

• Johtinvuoigatvuođajoavku 

• Bargoáigejoavku  

• Steampalastindieđut 



 

Johtimagohcinvuogádat ráhkada johtinkortte geavaheami vuođul registara. Johtimagohcima 

registarii registrerejuvvojit dohkkehuvvon ja hilgojuvvon johtindáhpáhusat beaivemeriiguin 

ja diibmoáiggiiguin. 

 

 

5. Jeavddalaš diehtogáldut 

 

Registara diehtogáldun leat johtimagohcinvuogádaga lohkanrusttegat. Sámedikki 

bargoveahkahálddahusas ožžojuvvon dieđuid vuođul vástuolmmoš čáliha d. sirdá 

dovdánrusttega hálddašeaddji dieđuid. 

 

6. Dieđuid jeavddalaš luohpadeamit ja dieđuid sirdin EU:a dahje Eurohpá 

ekonomiijaguovllu olggobeallái 

 

Eai dieđuid jeavddalaš luohpadeamit dahje sirdimat EU:a dahje Eurohpá ekonomiijaguovllu 

olggobeallái. 

 

Johtimagohcima registara dieđut eai jeavddalaččat luohpaduvvo geasage. Dieđut 

luohpaduvvojit poliisii dahje eará doaibmaválddálaš virgeoapmahažžii sierra lágas ásahuvvon 

dáhpáhusain, omd. rihkkosiid čielggadeami várás. 

 

7. Teknihkalaš ja organisatoralaš sihkkarastindoaimmat 

Johtimagohcinvuogádaga geavaheapmi lea suddjejuvvon geavaheaddjidovddaldagain ja 

suollemassániin. Dušše geavaheaddji/sierra nammaduvvon geavaheaddjit, geat hálddašit 

váldogeavaheaddjivuoigatvuođaid, sáhttet hálddašit ja doalahit vuogádaga persovdnadieđuid 

ja daidda laktáseaddji steampalastindieđuid.  Dieđut seailluhuvvojit olbmo bargo- dahje 

virgegaskavuođa áigge. Bargi bargogaskavuođa nogadettiin čoavdaga dieđut gurrejuvvojit 

persovdnadieđuin, man maŋŋá diehtovuđđui báhcán steampalastimiid ii sáhte ovttastahttit 

dihto olbmui.  

 

8. Dárkkistanvuoigatvuohta ja vuoigatvuohta gáibidit dieđu divvuma 

Registrerejuvvon bargis lea vuoigatvuohta dárkkistit su guoski persovdnaregistarii 

vurkejuvvon dieđuid sihke vuoigatvuohta gáibidit dieđuidis vuigema ja eret sihkkuma. Ášši 

guoski bivdagiid galgá doaimmahit persovnnalaččat dahje čálalaččat čuoggás 1 

máinnašuvvon oktavuođaolbmui. 

9. Persovdnadieđuid gieđahallamii laktáseaddji eará vuoigatvuođat 

 

Registrerejuvvon olbmos lea diehtosuodjeásahusa mielde vuoigatvuohta vuostálastit dahje 

bivdit dieđuidis gieđahallama ráddjema sihke bargat váidalusa persovdnadieđuid 

gieđahallamis gohcinvirgeoapmahažžii. 

 

 


